
EDITORIAL

O ano 2015 foi especialmente triste para a
familia CEC-Arumes polo falecemento, nun
incendio forestal, do noso compafieiro Xosé
Henrique Casanova Sanchez. Quique
Casanova, como era cofiecido na nosa contor-
na, seria socio numerario do Centro de
Estudos do Corgo dende o primeiro momento
e na renovacion da Xunta Directiva efectuada
0 5 de maio de 2012 pasaria a formar parte da
mesma coas funcions de tesoureiro.

Quique, no centro, nunha presentacion de traballos
de investigacion no Corgo

O seu amor polo Corgo, pese a nacer en Lugo,
€ as suas inquedanzas no eido cultural e da
natureza quedaron patentes nos seus tres
artigos presentados, e polo tanto publicados,
na revista Corga. Estes foron “Féormulas de
propiedade comunal dos montes do Corgo”,
publicado na revista Corga n° 1, “A Fervenza.
Reserva da biosfera”, publicado na Corgan® 3,

e “Pontes Histéricas do Corgo, na n° 4. Polo
tanto ao presentar tres traballos, Quique
converteriase no segundo socio Investigador
do Centro de Estudos do Corgo.

Sirva polo tanto esta nova revista, cun extenso
artigo monografico sobre a sua biografia, de
homenaxe a unha persoa dunha extraordina-
ria valia que foi conecido en toda a comarca
lucense pola sua profesionalidade como
axente forestal, polo seu activismo politico e
sindical, por ser impulsor de varias asocia-
cions do ambito cultural e deportivo e por ser
concelleiro do BNG no Corgo durante 16 anos.
Unha persoa honrada e xenerosa que loitou
toda a sua vida pola xustiza social e a libera-
cion do pobo galego.

Non debemos esquecer tampouco que para
que sexa posibel esta publicacion contamos
coa colaboracion inestimabel de persoas e
institucions. O noso especial agradecemento
a Deputacion Provincial de Lugo polo financia-
mento econdmico. Agradecemento tamén aos
autores dos artigos presentes neste sexto
numero da revista Corga, xa que coa sua
sabedoria enchen as suas follas. Estes estu-
dos enriquécense co asesoramento e control
dos membros do Comité Cientifico, para eles
tamén o noso agradecemento. Por ultimo
grazas aos lectores desta humilde publica-
cion, xa que demostran o seu interese e
agarimo por esta terra.

